«Щремы1э зауэ!».

                                       1941 – 1945 гъэхэр.

                      Майм и 9 – Тек1уэныгъэшхуэм и махуэ!

Вступительная речь:   «Щремы1э зауэ!» -    Къэзэр Зурьянэ.

   Зы гъэм зы гъэр к1элъык1уэу блок1. Дэтхэнэ зы илъэсми езым и тыгъэ къыхуещ1 гъащ1эм. А тыгъэ ищ1ырщ илъэсыр езыр гукъинэж зыщ1ри. Ауэ тыгъэ псоми я лейт 1945  (минрэ щибгъурэ пл1ыщ1рэ тху) гъэм и Тыгъэ лъап1эр. Гуф1эгъуэ нэпск1и  гуауэ нэпск1и гъэнщ1ат а Тыгъэшхуэр – Тек1уэныгъэм и махуэшхуэр. Хэку зауэшхуэм и гъэ хьэлъэхэр зэрыблэк1рэ илъэс 70(блыщ1) мэхъу. Илъэс 70 мэхъу ди Тек1уэныгъэшхуэм и гуф1эгъуэ «Урар!» фашизмэм и гущхьэ Берлин къалэм зэрыща1этрэ, лъыщ1эжыныгъэм и иужьрей к1акхъур ди сэлэт л1ыхъужьхэм Берлин зэрыщыщ1ачрэ. Зауэр зэманым блиха пэтми, зауэм и гуауэр ныбжьу ди ужь итщ, абрэмывэ хьэлъэу ди гущхьэм телъщ, ик1и телъынущ.Зэи дигу ихукъым  зауэм хэк1уэда ди ц1ыху мелуан т1ощ1ыр.

   Мелуан т1ощ1… Ауэ сытми бжыгъэ къудейуэ къапщтэмэ, жы1эгъуаф1эщ мелуан т1ощ1ыр. Псэщ, ц1ыхупсэщ мелуан т1ощ1ыр. Дэ зэрытщ1эщи, зауэм нэхъыбэу хэк1уэдар зи щ1алэгъуэ,  зи дахэгъуэ, зи псэугъуэ – пщэдей адэ-анэ хъуну зэхуэфащэ, ауэ зауэм и зэранк1э мыхъуа ц1ыху телъыджэхэрщ. Махуэ минрэ щипл1рэ пщык1уийк1э – ди Тек1уэныгъэ иным и Бэракъ плъыжьыр фашизмэр къыщежьа Рейхстагым и щыгум щыф1адзэхук1э зауэм, и маф1аем хэта советскэ сэлэтымрэ абы и щ1ыб дэта советскэ ц1ыхумрэ дунейм гуащ1эрыпсэууэ тетым я ф1ыщ1эр хуэфащэщ.

1 ведущий: «Хэку зауэшхуэм хэтахэм, мамырыгъэ къытхуэзыхьахэм щхьэщэ

                      яхудощ1.

2 ведущий: «Хэку зауэм хэк1уэдахэм дакъикъэк1э дахуэвгъэщыгъуэ».

 «Си къуэм папщ1э».  Кязим Мячиев.Къеджэр Бабгуей Аминэщ
                                         Къысф1ыщ1эжу си нэм нэпсыр,

Сэ уэрэд уэ пхузоусыр.

Уаук1ащи щ1алэ хахуэр,

К1ыф1 къысщохъур сэ си махуэр.

Пшагъуэ 1увыр дыгъэм тохьэ,

Гуауэр пщ1ант1эм къысхудохьэ,

Си къуэ дыщэм гъащ1э лъап1эр

Щ1итащ Хэкум и насыпым.

                                         Хуитыныгъэр къэбзэуну

Уахыхьат уэ партизанхэм.

Зауэл1 хахуэм уи мыжурэм

Хигъэщ1эфырт лъэсри шури…

Л1ыхъужьыгъэ уэ зепхьащи

Уэ уи л1ыгъэр щапхъэ хъуащи,

Лъахэм и гум уэ уилъынущ,

Бэм уи щытхъур яхэлъынущ.   
 «Си фочым 1эпл1э есшэк1ауэ».Къеджэр Дудар Каринэщ.
                                         Си фочым 1эпл1э есшэк1ауэ,

Окоп блын щ1ы1эм зызогъэщ1,

Гупсысэ хьэлъэр къыстеуауэ,

Абы сэ си гур ныхегъэщ1.

Мэгубжь сигу 1элыр, зешхыхьыж,

Ди адэжь и унэм бийр щ1ыхьащ.

Лейзехьэр и щхьэм ныщотхъуж,

Си анэжьым гуауэр жьэхихьащ.

Нэмыцэр хуэму бжьэпэм док1,

Къурш щхъуант1э дахэм щыту йоплъ.

Щ1ыгу сыщап1ами тетын лъок1,

Ар сыту хьэлъэ. Си гур къоплъ.

Ар бийм хуэздэнкъым, щ1ы уи ф1эщ, 

Абы и щ1ап1эм сынэсынщ,

Ди щ1ыгу къарук1э сэ сылъэщщ,

А бийм сэ мащэр лъызгъэсынщ.

 «Сабий» К1ыщокъуэ Алим.Къеджэр Шыбзыхъуэ Динарэщ
                                    Гугъуехь е гуауэ сыхуэзами, 

Нэпс тк1уэпс си гъащ1эм сф1эк1уэдакъым.

Мыбдеж сигу дауэ згъэбыдами,

Сшы1эн си нэпсыр сэ слъэк1акъым.

Ди фочыр быдэу 1ит1к1э ткъузу,

Бийр зыдэс къалэм дыдэуат.
                                    Зауаем къалэр игъэгызу,

Топ 1эджэ зэуэ зэдеуат.

                                    Маф1эсым ису унэр лъалъэрт,

Сабий гузасэ ныбгъэдэту,

Шынэу а зеиншэр зи мыпсалъэт,

Гъын куэдым и гур хигъэлъэту.
                                    Къэк1ащ сэ си гум сипхъу сэ згъаф1эр,

Сабийхэр хъумап1эм щызгъэпщк1уауэ,

Си псылъэм иту псы езгъафэт.

И гуауэр си гум щымытк1уауэ.

- Фи деж сыздэшэ, дадэ лъап1э,

Сыгъынкъым… Си анэр яук1ащ

Нэмыцэм, - жи1эрт хъыджэбз ц1ыку1м.

А псалъэр гущ1эм щытэджащ.

Ди бгыщхьэ мывэ къыщехуэхыу

Къыр куум и лъэгум щыбзэхам,

Си нэпсыр хуэдэу мис къыпыхури

Си нэк1у гын 1угъуэм щытенат,

Налкъутналмэсу нэпсыр лыдри

Сабий щхьэц хужьым хэк1уэдат.

А ц1ык1ур хуэму къэзубыдри,

Си бын пэлъытэу ба хуэсщ1ат.

Ит1анэ и нэм сэ сыщ1эплъэу

Сабийм и закъуэ тхьэ хуэс1уащ:

Абы и гуауэм сигу къигъэплъу

Сэ илъ сщ1эжыну тхьэ хуэс1уащ.

Гугъуехь е гуауэ сыхуэзами,

Нэпс тк1уэпс си гъащ1эм сф1эк1уэдакъым.

Мыбдеж сигу дауэ згъэбыдами,

Сшэчын си нэпсыр сэ слъэк1акъым.

«Щхьэ нэщхъей ухъуа уэ?».Къеджэр Ташу Ибрагимщ
                                   Бий плъэгъуак1э?

Умыдзыхэ!

1эщэ уэ п1ыгъ закъуэм!

- Сэ сыдзыхэу, уащхъуэ армырак1э, -

Бийм и быну сщ1ынухэм зэиншэ

Зэхызохри

Схуэхькъым я гъы макъыр…

   Сценка. Къуэм итх письмо
 Афасижева  Рузана. Стихотворение. «Хьэщхьэры1уэ». «Варварство». Муса  Джалиль.                                  ----------------------------------------

 «Л1ыхъужь хъыбар».К1ыщокъуэА.Къеджэр Джэш Бэллэщ
Хамэдзэ хэкум къыщытеуэм,

Зыл1 закъуэ бийхэм пэуват.

Ар гъуэгу зэвэм къапэт1ысри

Зэ1усэ мывэр маф1э хъуат.

Шэ 1эджэ техуэу лъыр щ1эк1ыхук1э,

Л1ы хахуэм дзэшхуэр и1ыгъащ.

Дзэпщ къатеуами а л1ы закъуэр

Л1ы миным щ1игъуу къыф1эщ1ащ.

Уэ си дзэм, жи1эрт, хэбгъэщ1ащи,

Уи л1ыгъэ пхэлъыр псом ялейщ.

Сэ ук1 птеслъхьэнкъым – ик1 мы хэкум,

Зыдэхь уэ мылъкууи узыхуейр.

И мылъкуу и1эм щыщ къэп ныкъуэ

А л1ым къимыщтэу хуэшэчакъым.

Бэлыхь мыухыр къытехуами,

А къэпыр ешу хыф1идзакъым.

Хамэщ1 л1ы хахуэр къыщыхутэм,

И гъащ1э иныр иухащ.

Ар щыл1эм щыгъуэ, гъусэ и1эм

Уэсяту мыри къахуищ1ащ:

«Щ1эфлъхьэж си хьэдэр, къыстефк1утэ

Си къэпым илъу сэ къэсхьар.

Сэ дэнэ щ1ып1э сыщы1ами.

Аращ насыпу сэ си1ар».

Уэсятыр гъусэм ягъэзащ1э,

Арат хуащ1эну зыхуеяр –

Адэ щ1ыналъэм щыщу ят1эт

А къэпым илъу къыщ1эк1ар.

Хочется, чтобы мы, сегодняшнее поколение, знали и помнили подвиг советского народа. Чтили и уважали ветеранов, тех, кто дал нам возможность сегодня жить. И одним из таких чтимых народом людей является наш земляк – Бетуганов Хапат Цуевич. Хотелось бы о нем немного рассказать…
«Ц1ыхухэр зауэ щыужынт» - Хьэх С.Къеджэр Ламп1эжь Даянэрэ Ташу Миланэрэщ
                                       Дяпэ илъэс мин дэк1ыхук1э

1эщэ ямыщ1амэ,

Ц1ыхухэм, дауи 1эщэ щ1ык1э

Ящыгъупщэжынт.

Дяпэ илъэс мин дэк1ыхук1э

Зауэ щымы1амэ,

Ц1ыхухэр, дауи, апщ1эндэхук1э

Зауэм щыужынт.

Ей, ц1ыхухъухэ!

Дэ къарук1э

Сытми дыполъэщ,

Дяпэ илъэс мин дэк1ыхук1э

Зауэр тщ1ынщ жагъуэгъу

Ей, ц1ыхубзхэ!

Фи хьэтырк1э

Хыф1эдзапхъэщ 1эщэр,

Дяпэ илъэс мин дэк1ыхук1э

Фэри фыхъу 1эжьэгъу!

                                       Дунейшхуэр апщ1эндэхук1э

Тыншу иребауэ.

Гъащ1эм хуиту апщ1эндэхук1э

Зрыреузэщ1!

Дяпэ илъэс мин дэк1ыхук1э

Дызэвмыгъэзауэ,

1эмал и1эм апщ1эндэхук1э

1эщэ дывмыгъэщ1.

Дяпэ илъэс мин дэк1ыхук1э

1эщэ ямыщ1амэ,

Ц1ыхухэм, дауи, 1эщэ щ1ык1э

Ящыгъупщэжынт.

Дяпэ илъэс мин дэк1ыхук1э

Зауэ щымы1амэ,

Ц1ыхухэр, дауи, апщ1эндэхук1э

Зауэм щыужынт.

  «Псоми ди1эр зыгу нэхъей».Къеджэр Хьэвэящхьэ Даринэщ.
Псоми ди1эр зыгу нэхъей,

Зы псэ закъуэ пхэлъ нэхъей,

Дывгъэхъумэ зым адрейр.

Зыр адрейм дыхуэвгъэсакъ.

Псоми:       Быдэу дызэрывгъэубыд

Къремыхъу зэи маф1э лыд

Щремы1э зауэ!

Щремы1э зауэ!

Иугъащ1э мамырыгъэм!

Иугъащ1э мамырыгъэм!

